
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 23-Ի N 1748-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
<<Հայաստանի Հանրապետության բյուջետային համակարգի մասին>> Հայաստանի Հանրապետության օրենքի 19-րդ հոդվածի 3-րդ մասին համապատասխան` Հայաստանի Հանրապետության կառավարությունը   ո ր ո շ ու մ  է. 


1.  Հայաստանի Հանրապետության կառավարության 2010 թվականի դեկտեմբերի 23-ի <<Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին>>  N 1748-Ն որոշման մեջ կատարել լրացումներ`  համաձայն  հավելվածի: 
2. Հայաստանի Հանրապետության 2011 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից Հայաստանի Հանրապետության գյուղատնտեսության նախարարությանը  2011 թվականի առաջին եռամսյակում հատկացնել 349844.17 հազ. դրամ Հայաստանի Հանրապետության Արարատի մարզում`  4/4 և 11/3, Հայաստանի Հանրապետության Արմավիրի մարզում` 28 և 31 սահմանային նշանների հատվածներում Արաքս գետի վթարված արգելաթմբի, Հայաստանի Հանրապետության Արարատի մարզում` 10 սահմանային նշանի հատվածում Հրազդան-Արաքս կոլեկտորի Արաքս գետի միացման հանգույցի  վերականգնման աշխատանքների կատարման նպատակով (բյուջետային ծախսերի տնտեսագիտական դասակարգման <<Շենքերի և շինությունների կապիտալ վերանորոգում>>  հոդվածով):

3. Սահմանել, որ`
 1) Հայաստանի Հանրապետության Արարատի մարզում`  4/4 և 11/3, Հայաստանի Հանրապետության Արմավիրի մարզում` 28 և 31 սահմանային նշանների հատվածներում Արաքս գետի վթարված արգելաթմբի, Հայաստանի Հանրապետության Արարատի մարզում 10 սահմանային նշանի հատվածում Հրազդան-Արաքս կոլեկտորի Արաքս գետի միացման հանգույցի  վերականգնման աշխատանքների, դրանց նախագծանախահաշվային փաստաթղթերի և աշխատանքների կատարման որակի նկատմամբ տեխնիկական հսկողության ծառայությունների գնումներն իրականացվում են «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 2-րդ կետի համաձայն.
2) Հայաստանի Հանրապետության 2011 թվականի պետական բյուջեով Հայաստանի Հանրապետության գյուղատնտեսության նախարարությանը «Գյուղատնտեսական հողատեսքերի պահպանում, բարելավում և ինժեներական կառուցվածքների վերականգնում» ծրագրով` բյուջետային ծախսերի տնտեսագիտական դասակարգման «Գիոդեզիական քարտեզագրական ծախսեր»  հոդվածով նախատեսված Արաքս գետի ափամերձ տարածքի տեղագրական հատակագծերի ստեղծման ծառայության գնումներն իրականացվում են «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 1-ին կետի համաձայն:

4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
            ՎԱՐՉԱՊԵՏ


                                                    Տ. ՍԱՐԳՍՅԱՆ



 

	ՀԻՄՆԱՎՈՐՈՒՄ

<<Հայաստանի Հանրապետության կառավարության 2010 թվականի դեկտեմբերի 23-ի N 1742-Ն որոշման մեջ լրացումներ կատարելու և Հայաստանի Հանրապետության գյուղատնտեսության նախարարությանը գումար հատկացնելու մասին>> Հայաստանի Հանրապետության կառավարության որոշման նախագծի

	1
	Անհրաժեշտությունը

	
	ՀՀ 2011 թվականի պետական բյուջեով «Գյուղատնտեսական հողատեսքերի պահպանում, բարելավում և ինժեներական կառուցվածքների վերականգնում» ծրագրի համար նախատեսվել է 63,6 մլն դրամ՝ Արաքս գետի ափամերձ տարածքի մոնիտորինգի իրականացման (4,0 մլն դրամ) ու 1:2000 մասշտաբի տեղագրական հատակագծերի ստեղծման (40,0 մլն դրամ), Արաքս գետի ափապաշտպան արգելաթմբի վտանգավոր հատվածների նախագծանախահաշվային փաստաթղթերի կազմման (19,6 մլն դրամ) նպատակով:  Հակահեղեղային միջոցառումների իրականացման, մասնավորապես` Արաքս գետի արգելաթմբի վերականգնման աշխատանքների իրականացման նպատակով գումարներ չեն նախատեսվել: 
Հիմք ընդունելով  ՀՀ «Գնումների մասին» օրենքի 20-րդ հոդվածի 5-րդ կետի 1-ին և 2-րդ ենթակետերի դրույթները անհրաժեշտ է Արաքս գետի ափամերձ տարածքի 1:2000 մասշտաբի տեղագրական հատակագծերի ստեղծման, Արաքս գետի ափապաշտպան արգելաթմբի վտանգավոր հատվածների նախագծանախահաշվային փաստաթղթերի կազմման աշխատանքների ձեռքբերման, ինչպես նաև ՀՀ կառավարության պահուստային ֆոնդից արգելաթմբի վթարված հատվածների վերականգնման աշխատանքների (345344,17 հազար դրամ) ու դրանց կատարման որակի նկատմամբ տեխնիկական հսկողության իրականացման ծառայության (4500,0 հազար դրամ) ձեռքբերման համար ՀՀ գյուղատնտեսության նախարարությանը հատկացնել գումար: 

	2
	Ընթացիկ իրավիճակը և խնդիրները

	
	Խիստ վթարային վիճակում են գտնվում Արաքս գետի արգելաթմբի 4 հատվածները (ՀՀ Արմավիրի մարզի Ջանֆիդա (28 ս/ն հատվածում) և Գետաշեն (31 ս/ն հատվածում), ՀՀ Արարատի մարզի Երասխ (4/5 ս/ն-ից 220մ դեպի 4/4 ս/ն ընկած հատվածում) և Շահումյան (11/3 ս/ն հատվածում) համայնքերի տարածքներում), ինչպես նաև Հրազդան-Արաքս կոլեկտորի
ՊԿ 117+60  նշակետում`  Արաքս գետի հետ միացման հանգույցը (10 ս/ն-ից 130մ դեպի 10/1 ս/ն ընկած հատվածում):

Թեև ՀՀ կառավարության 2007 թվականի օգոստոսի 16-ի № 931-Ա որոշմամբ ՀՀ գյուղատնտեսության նախարարությունը ճանաչվել է գետերի ջրերի վնասակար ներգործության կանխման և վերացման միջոցառումների կամակերպման ու իրականացման պետական կառավարման լիազոր մարմին, սակայն վերոհիշյալ հրատապ միջոցառումների կազմակերպման համար ֆինանսական միջոցների չի տնօրինում:

	3
	Տվյալ բնագավառում իրականացվող քաղաքականությունը

	
	Որոշման նախագիծը  փոփոխություններ չի առաջացնում իրականացվող քաղաքականությունում:

	4
	Կարգավորման նպատակը և բնույթը

	
	Որոշման նախագծի նպատակն է  մինչև 2011 թվականի գարնանային վարարումների սկիզբն ավարտել Արաքս գետի ափապաշտպան արգելաթմբի վթարված հատվածների վերականգնման աշխատանքները:

	5
	Նախագծի մշակման գործընթացում ներգրավված ինստիտուտները և անձինք

	
	Որոշման նախագիծը մշակվել է ՀՀ գյուղատնտեսության նախարարության աշխատակազմի կողմից:

	6
	Ակնկալվող արդյունքը

	
	Աշխատանքների իրականացման արդյունքում Արաքս գետի վարարման ժամանակ կկանխվի վերոհիշյալ հատվածներում ափապաշտպան արգելաթմբի հետագա քայքայումն ու փլուզումը, ՀՀ Արարատի մարզի Շահումյան, Լուսառատ, Երասխ համայնքների առափնյա հողատարածքները, ՀՀ Արմավիրի մարզի սահմանամերձ` Գետաշեն, Ջանֆիդա, Փշատավան, Մարգարա համայնքները զերծ կմնան ողողումներից, Արաքս գետից ջուրը չի հոսի Հրազդան-Արաքս կոլեկտոր` ստեղծելով դիմհար,  պատճառ դառնալով գետնաջրերի մակարդակի բարձրացման ու հողերի երկրորդային աղակալման բացասական երևույթների:


ՏԵՂԵԿԱՆՔ
<<Հայաստանի Հանրապետության կառավարության 2010 թվականի դեկտեմբերի 23-ի N 1742-Ն որոշման մեջ լրացումներ կատարելու և Հայաստանի Հանրապետության գյուղատնտեսության նախարարությանը գումար հատկացնելու մասին>> Հայաստանի Հանրապետության կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

<<Հայաստանի Հանրապետության կառավարության 2010 թվականի դեկտեմբերի 23-ի N 1742-Ն որոշման մեջ լրացումներ կատարելու և Հայաստանի Հանրապետության գյուղատնտեսության նախարարությանը գումար հատկացնելու մասին>> Հայաստանի Հանրապետության կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:

	ՏԵՂԵԿԱՆՔ
<<Հայաստանի Հանրապետության կառավարության 2010 թվականի դեկտեմբերի 23-ի N 1742-Ն որոշման մեջ լրացումներ կատարելու և Հայաստանի Հանրապետության գյուղատնտեսության նախարարությանը գումար հատկացնելու մասին>> Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության բացակայության մասին

	1
	<<Հայաստանի Հանրապետության կառավարության 2010 թվականի դեկտեմբերի 23-ի N 1742-Ն որոշման մեջ լրացումներ կատարելու և Հայաստանի Հանրապետության գյուղատնտեսության նախարարությանը գումար հատկացնելու մասին>> ՀՀ կառավարության որոշման նախագծի ընդունման առնչությամբ այլ իրավական ակտերում փոփոխությունների և/կամ լրացումների անհրաժեշտությունը բացակայում է:

	2
	<<Հայաստանի Հանրապետության կառավարության 2010 թվականի դեկտեմբերի 23-ի N 1742-Ն որոշման մեջ լրացումներ կատարելու և Հայաստանի Հանրապետության գյուղատնտեսության նախարարությանը գումար հատկացնելու մասին>> ՀՀ կառավարության որոշման նախագծի ընդունումը չի հակասում ՀՀ միջազգային պայմանագրերով ստանձնած պարտավորություններին:


	ՏԵՂԵԿԱՆՔ

<<Հայաստանի Հանրապետության կառավարության 2010 թվականի դեկտեմբերի 23-ի N 1742-Ն որոշման մեջ լրացումներ կատարելու և Հայաստանի Հանրապետության գյուղատնտեսության նախարարությանը գումար հատկացնելու մասին>> Հայաստանի Հանրապետության կառավարության որոշման նախագծի մշակմանը հասարակության մասնակցության մասին

	1
	<<Հայաստանի Հանրապետության կառավարության 2010 թվականի դեկտեմբերի 23-ի N 1742-Ն որոշման մեջ լրացումներ կատարելու և Հայաստանի Հանրապետության գյուղատնտեսության նախարարությանը գումար հատկացնելու մասին>> ՀՀ կառավարության որոշման նախագծի վերաբերյալ հասարակությունը չի իրազեկվել:

	2
	<<Հայաստանի Հանրապետության կառավարության 2010 թվականի դեկտեմբերի 23-ի N 1742-Ն որոշման մեջ լրացումներ կատարելու և Հայաստանի Հանրապետության գյուղատնտեսության նախարարությանը գումար հատկացնելու մասին>> ՀՀ կառավարության որոշման նախագծի մշակմանը և/կամ քննարկմանը հասարակությունը չի մասնակցել:


Ա Մ Փ Ո Փ Ա Թ Ե Ր Թ

<Հայաստանի Հանրապետության կառավարության 2010 թվականի դեկտեմբերի 23-ի N 1742-Ն որոշման մեջ լրացումներ կատարելու և Հայաստանի Հանրապետության գյուղատնտեսության նախարարությանը գումար հատկացնելու մասին>>ՀՀ կառավարության որոշման նախագծի վերաբերյալ  շահագրգիռ մարմինների կողմից ներկայացված կարծիքների
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխություն-ները

	1
	2
	3
	4

	ՀՀ ֆինանսների նախարարություն

27.01.2011 

N 4.4-Ե-1/621-11
	Ինչ վերաբերում է Նախագծի ընդունման նպատակահարմարու-թյանը, ապա դրա վերաբերյալ հնարավոր չէ ներկայացնել դիրքորոշում, նկատի ունենալով, որ Արաքս գետի միացման հանգույցի վերականգնման աշխատանքների կատարման համար ՀՀ 2011թ. պետական բյուջեով նախատեսված ՀՀ կառավարության պահուստային ֆոնդից 349,844.17 հազ. դրամ հատկացման համար բացակայում են փորձագիտական դրական եզրակացություն ունեցեղ Նախագծանախահաշվային փաստաթղթերը
	Չի ընդունվել:

Արաքս գետի հիմնահարցերի միջգերատեսչական հանձնաժողովի կողմից առաջարկվել է և

«Հայջրնախագիծ ինստիտուտ» ՓԲԸ-ի կողմից 
կազմվել են Արաքս գետի ափապաշտպան արգելաթմբի վտանգավոր հատվածների վերականգնման նախագծանախահաշվային փաստաթղթերը:

Նախագծանախահաշվային փաստաթղթերը նախատեսվում է ձեռք բերել ՀՀ 2011
թվականի պետական բյուջեով «Գյուղատնտեսական հողատեսքերի պահպանում, բարելավում և ինժեներական կառուցվածքների վերականգնում» ծրագրի համար նախատեսված ծախսերի հաշվին:
	








